Göy – yaşıl irin çöplərinin (Pseudomonas aeruginosa) morfo – bioloji xassələri

Pseudomonas aeruginosa (göy-vaşıl irin çöpləri) Pseudomonadaceae fəsiləsinə daxildir. Təmiz kulturası 1882-ci ilde S. Jessar tərəfindən alınmışdır.
Morfo-bioloji xüsusiyyətləri. 0.6-2 mkm ölçüdə, qram mənfi, sporasız, düz çöpvari bakteriya olub, cüt-cüt  bazən isə qısa zəncirlər şəklində yerləşirlər. Bakteriya hüceyrəsinin uc hissələrində yerləşmiş bir, bəzən iki flagella hesabına hərəkətlidirlər, xovlara(fimbriyalara) malikdirlər. Hüceyrədən kənar,kapsulaya oxşar polisaxarid təbiətli selik ifraz edir.  «Mukoid ştammlar» çoxlu miqdarda  selik əmələ gətirməsilə fərqlənir. 
Obliqat aerobdur, adi qidalı mühitlərdə asanlıqla inkişaf edir. İnkişaf üçün optimal temperatur 37°C-dir, lakin 42° C - də də inkişaf edə bilmək xüsusiyyəti ilə digər psevdomonadalardan fərqlənir. P.aeruginosa bərk qidalı mühitlərdə müxtəlif tipli koloniyalar əmələ gətirir.  Koloniyaları qidalı mühitlərin  səthində inokulyasiya istiqamətində uzammş, hamar, yarımşəffaf, iri, yastı bəzən selikli olur. Maraqlıdır ki, hər bir tip koloniyada olan bakteriyalar biokimyəvi xüsusiyyətlərinə, hətta antimikrob preparatlara həssaslığına görə fərqlənirlər. Mukovissidozlu xəstələrin bəlğəmindən əldə edilmiş P.aeruginosa kulturası həddən artıq selik ifraz etmələri nəticəsində mukoid  koloniyalar əmələ gətirirlər. Bəzi ştammları qanlı aqarda hemoliz əmələ gətirir. 
P.aeruginosa üçün xarakter cultural əlamət onun göyümtül piqment (piosianin) əmələ gətirməsidir («aeruginosa » latıncadan tərcümədə «mis pasının rəngi» mənasını verir). Bu piqment suda həll olduğundan qidali mühitləri və irinli yaralara qoyulmuş sarğı materialını da müvafiq rəngə boyayır. Digər psevdomonadlar piosianin ifraz etmirlər. P.aeruginosa-nın bir çox ştammları ultrabənövşəyi şüalarla flüoressensiya edən yaşımtıl piqinent - pioverdin, bəzi ştammlar isə tünd qirmizı rəngli piorubin, yaxud qara rəngli piomelanin piqmentləri ifraz edirlər. 
Bərk qidalı mühitlərdə kultivasiya etdiKdə P.aeruginosa trimetilamin, bu da bakteriya kulturasına özünəməxsus yasəmən, yaxud caramel qoxusu verir. Maye qidalı mühitlərdə bulanıq və səthdə bozumtul ərp əmələ gətirir.
P.aeruginosa bakteriosinlər – piosinlər sintez edir. Piosin prodisient ştamma deyil, ancaq digər ştammlara təsir göstərir. Piosinlərin sintezi və ona həssaslıq müxtəlif ştammlarda müxtəlifdir, buna əsaslanaraq  P.aeruginosa biotiplərə (piosinotiplərə) ayrılır. Vilurentli ştammlar piosinlərin aktiv produksiyası, yaxud ona qarşı yüksək həssaslıqla fərqlənirlər.

